
39 
Lágalašvuohta ja mearridanváldi 
 
Váld  

Váldostivrra čoahkkinbovdehus lea sáddejuvvon áirasiidda, 
gielddaráđđehusa ságadoallái, gielddahovdii ja gielddaráđđehusa 
lahtuide 10.12.2020. Čoahkkinbovdehus lea seamma beaivve 
biddjojuvvon albmosii gieldda almmuhantávvalii. Gulahus 
váldostivrra čoahkkimis lea leamašan maiddái Inarilainen-aviissas. 
Čoahkkima beavdegirji dollojuvvo oaidnin láhkai 4.1.2021. 
 
Mearrádus: 

40 
Beavdegirjji dárkkisteaddjiid válljen 
 
Váld  

Váldostivrra bargoortnega mielde guđege čoahkkimii válljejuvvojit 
guokte beavdegirjedárkkisteaddji. 
 
Mearrádus: 

41 
Bargoortnega dohkkeheapmi 
 
Váld  

Váldostivra dohkkeha čoahkkima áššiid gieđahallanortnega 
áššelisttu mielde. 
 
Mearrádus: 
 
 

  
 



Ohcejoga gielda Evttohuslistá  4/2020 6 
 
Gielddaráđđehus § 142 07.12.2020 
Váldostivra  17.12.2020 
 

 

42 
Gielddastivrra áirasiid lohkomearri váldostivrabajis 2021-2025 
 
Gr 07.12.2020 § 142 
  

Gieldalága 410/2015 16 § mielde áirasiid lohkomearis mearrida 
váldostivra. Stivraáirasat válljejuvvojit párahis lohku gieldda 
ássiidlogu vuođul. Ohcejoga ássiidlohkui vuođđuduvvi stivraáirasiid 
mearri lea uhcimustá 13 áirasa. Jos váldostivra ii daga mearrádusa 
stivraáirasiid lohkomearis, de áirasat válljejuvvojit lágas ásahuvvon 
unnimusmearri. Váldostivrra mearrádus unnimusmeari stuorát 
stivraáirasiid mearis galgá almmuhuvvot vuoigatvuođaministeriijai 
maŋimustá 31.12.2020.  
Váldostivra lea ovddit jagiid mearridan stivraáirasiid lohkun 15. 
 
Evttohus: 
 
Gielddaráđđehus evttoha váldostivrii, ahte váldostivra mearrida 
boahtte váldostivrabadjái 2021-2025 stivraáirasiid lohkun 15. 
 
Mearrádus: 
 
Ságadoalli evttohii, ahte gielddaráđđehus evttoha váldostivrraáirasiid 
lohkomearrin boahtte váldostivrabadjái 13. Veikko Porsanger 
guottihii ságadoalli evttohusa. 
 
Go čoahkkimis lei dahkkon guottihuvvon evttohus, mii spiehkkasii 
gielddaráđđehusa vuođđoevttohusas, čađahuvvui 
nammačuorvunjienasteapmi, mas  JAA lei gielddaráđđehusa 
evttohus ja EI Ilmari Tapiola guottihuvvon evttohus. Jienastanortnet 
dohkkehuvvui. Jienat addojedje oktiibuot 6 st, main JAA jienat 4 st 
(Marjatta Kordelin, Maritta Lukkari, Niila Laiti, Anni Ahlakorpi) ja EI 
jienat 2 st (Veikko Porsanger, Ilmari Tapiola). Jienastusa vuođul 
gielddaráđđehus mearridii evttohit váldostivrii, ahte  
váldostivrraáirasiid lohkomearrin boahtte váldostivrabadjái 
mearriduvvo 15. 

  
Váld  

Evttohus: 
 
Váldostivra mearrida váldostivrra lohkomearrin 15 váldostivrabadjái 
2021-2025. 
 
Mearrádus: 
 
  

 
Juohkin Vuoigatvuođaministeriija 
 



Ohcejoga gielda Evttohuslistá  4/2020 7 
 
Gielddaráđđehus § 141 07.12.2020 
Váldostivra  17.12.2020 
 

 

43 
Ohcejoga gieldda bušeahttaárvalus 2021 ja ekonomiijaplána jagiide 2022-2023 
 
67/02.02.00/2020 
 
Gr 07.12.2020 § 141 

Gieldalága 110 §:a mielde "Váldostivrra galgá  ovdal jagi loahpa 
dohkkehit gildii čuovvovaš kaleandarjahkái bušeahta váldimiin vuhtii 
gieldakonseartna ekonomiija vásttolašvuođaid ja geatnegasvuođaid. 
Dan dohkkeheami oktavuođas váldostivra galgá dohkkehit maiddái 
ekonomiijaplána golmma dahje eanet jagiide (plánabadji). 
Bušeahttajahki lea ekonomiijaplána vuosttas jahki. 
 
Bušeahta ja ekonomiijaplána galgá ráhkadit dan láhkai, ahte dat 
ollašuhttet gieldastrategiija ja vejolašvuođat gieldda bargguid 
dikšumii dorvvastuvvojit. Bušeahtta ja ekonomiijaplánas 
dohkkehuvvojit gieldda ja gieldakonseartna doaibmama ja 
ekonomiija ulbmilat. 
 
Ekonomiijaplána galgá leat dássedeattus dahje badjelbázalaš. 
Gieldda balánsii čoggon vuollebáza galgá gokčat eanemustá njealji 
jagi siste ruhtadoalloloahpaheami nannemis čuovvovaš jagi álggu 
rájes. Gielda galgá ekonomiijaplána mearridit dárkilis doaibmabijuin, 
maiguin vuollebáza máinnašuvvon áigodagas gokčojuvvo. 
 
Bušehttii váldojit bargguide ja doaibmamii guoski ulbmiliid beales 
dárbbašlaš mearreruđat ja boahtoárvvoštallamat sihke das 
čujuhuvvo, man láhkai ruhtadandárbu gokčojuvvo. Mearreruđa ja 
boahtoárvvoštallama sáhttá váldit brutto- dahje nettomearrásažžan. 
Bušeahtas ja ekonomiijaplánas lea geavahanekonomiija- ja 
boađusrehketoassi sihke investeren- ja ruhtadanoassi. 
 
Gieldda doaimmain ja ruhtadoalus galgá čuovvut bušeahta." 
 
Gieldda njunušjoavku válmmaštalai bušeahttaárvalusa ráma čakčat 
2020. Hálddahusgottit leat válmmaštallan iežaset 
bušeahttaárvalusaset ja dat leat gieđahallojuvvon lávdegottiin. 
Bušeahta gárvvisteami vuođđun  leat adnojuvvon  jagi 2020 
bušeahtta, jagi 2020 bušeahta ollašupmi sihke jagi 2019 
ruhtadoalloloahpaheapmi. 
 
Hálddahushoavddat ovdanbuktet iežaset hálddahusgottiid 
bušeahttaárvalusaid čoahkkimis. 
 
Evttohus: 
 
Gielddaráđđehus dohkkeha bušeahttaárvalusa nummir-osiid sihke 
investeren- ja projeaktaprográmma. Loahpalaš teaksta oasit 
gieđahallojit gielddaráđđehusa badjelmearálaš čoahkkimis 

17.12.2020, man maŋŋá bušeahtta evttohuvvo váldostivrii 
dohkkeheami várás. 
 
Mearrádus: 
 
 
Hálddahushoavddat ovdanbukte iežaset bušeahttaevttohusaideaset 
gielddaráđđehusa lahtuide. 
 
Gaska dmu 15.05-15.20. Ságadoalli gávnnahii, ahte álgovuolggalaš 
nammačuorvunlogahallama mielde buot olbmot leat báikkis. 

  
 Ságastallama áigge bohte ovdan čuovvovaš áššit: 
 -Gievkkandoaimma sirdin vuođđodorvvu vuolde teknihkalaš 

doaimma vuollai berre čielggadit ja válmmaštallat 
mearrádusdahkama várás.  

 -Anus eret biddjon visttiid geavaheapmi boahtteáiggis berre 
čielggadit ja válmmaštallat mearrádusdahkama várás. 

 -Leasing-biillaid skáhppon sosiála- ja dearvvasvuođadoaimma atnui 
berre čielggadit ja válmmaštallat mearrádusdahkama várás. 

 
 Evttohus dohkkehuvvui. 
 
 
Váld  

Bušeahtta 2021 ja ekonomiijaplána 2022-2023 čuovusin. 
 
Evttohus: 
 
Váldostivra dohkkeha bušeahta jahkái 2021 ja ekonomiijaplánaid 
jagiide 2022-2023 gielddaráđđehusa evttohusa mielde.  
 
Mearrádus: 
 
 

  
 
Čuvvosat Čuovus

1 
Ohcejoga gieldda bušeahtta 2021 ja ekonomiijaplána 
jagiide 2022-2023 

 
Juohkin  Hálddahusgottit 

44 
Ohcci nuoraidbargu -projeakta 
 
95/12.05.02/2020 
 
Čuvglg 01.06.2020 § 100 
  

Asttuáiggedoaibma lea ohcan guovlluhálddahusvirgedoaimmahagas 
doarjaga Ohcci nuoraidbargu -projektii. Guovlluhálddahus juolludii 
doarjaga 0,5 hv ohcci nuoraidbargi bálkágoluide 12 500,00€ 
geavahan láhkai áigodahkii 01.08.2020 – 31.07.2021. 
 
Golloárvvoštallan 
  Jahki 2020   Jahki 2020 
Bálkágolut   9431€   9431€ 
Mátkegolut   1750€   1750€ 
Gursa ja skuvlen  500€   500€ 
Eará golut   125€   125€ 
 
Ruhtadanplána 
  Jahki 2020   Jahki 2021 
 
AVI doarjja 12 500€ 
Bálkágolut   6250€   6250€ 
 
Gieldda iežas ruhtadeapmi: 
Bálkágolut   3181€   3181€ 
Mátkegolut   1750€   1750€ 
Gursa ja skuvlen  500€   500€ 
Eará golut   125€   125€ 
 
Jahki 2020: 
AVI doarjja 6250 e, gieldda iežas ruhtadeapmi 5556€. 
 
Jahki 2021 
AVI doarjja 6250 e, gieldda iežas ruhtadeapmi 5556€. 
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii: 
 
1. Lassemearreruđa juolludeami Ohcci nuoraidbargu -projektii 
válmmaštallama mielde jahkái 2020, 

2. Mieđihit projektii álggahanlobi ja vuođđudit projektii gollobáikki  
sihke 
 
3. Jagi 2021 ossodat váldojuvvo vuhtii bušeahta gárvvisteami 
oktavuođas. 
 
Mearrádus: 
 
Dohkkehuvvui. 
 

Čuvglg 03.11.2020 § 131  
Asttuáiggedoaibma lea ohcan guovlluhálddahusvirgedoaimmahagas 
doarjaga Ohcci nuoraidbargu -projektii. Guovlluhálddahus juolludii 
doarjaga 0,5 hv ohcci nuoraidbargi bálkágoluide 12 500,00€ 
geavahan láhkai áigodahkii 01.08.2020 – 31.07.2021. Korona geažil 
AVI lea lokten ohcci nuoraidbarggu doarjaga meari 15 000 euroi ja 
juolludan čakčat lasi doarjaga 2500 euro. 
 
Golloárvvoštallan 
  8-12/2020   1-7/2021 
3330   6250   8750 
 
4002   6291,67   8808,33 
 
4100   1034,98   1801,24 
 
4150   84,31   134,76 
 
4160  80,66   113,8 
 
4170  44,42   62,18 
 
4180  2,01   2,82 
 
4420  1000   1000 
 
4440  500   500 
 
4940   125   125 
 
Ruhtadanplána 
  Jahki 2020   Jahki 2021 
 
AVI doarjja 15 000 e 
 
Bálkágolut   6250 €   8750 € 

Gieldda iežas ruhtadeapmi: 
 
Bálkágolut   1288,05 €   2173,13 € 
 
Mátkegolut   1000 €   1000 € 
 
Gursa ja skuvlen  500 €   500 € 
 
Eará golut   125 €   125 € 
 
Jahki 2020: 
 
AVI doarjja 6250 €, Gieldda iežas ruhtadeapmi 2913,05 € 
 
Jahki 2021: 
 
AVI doarjja 8750 €, Gieldda iežas ruhtadeapmi 3798,13 € 
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii: 
 
1. Lassemearreruđa juolludeami Ohcci nuoraidbargu -projektii 
válmmaštallama mielde jahkái 2020, 
 
2. Mieđihit projektii álggahanlobi ja vuođđudit projektii gollobáikki 
sihke 
 
3. Jagi 2021 ossodat váldojuvvo vuhtii bušeahta gárvvisteami 
oktavuođas 
 
Mearrádus: 
 
Evttohusa mielde. 

Gr 07.12.2020 § 155 
  

Evttohus: 
 
Gielddaráđđehus dohkkeha ja evttoha váldostivrii dohkkeheami 
várás lassemearreruđa Ohcci Nuoraidbargu -projektii, boađut 
6.250,00 €, manut 9.163,05 €, netto 2.913,05 €. 
Gielddaráđđehus mieđiha projektii álggahuslobi. 
Jagi  2021 golut váldojit vuhtii bušeahta gárvvisteamis. 
 
Mearrádus: 

Evttohus dohkkehuvvui. 

 
Váld  

Evttohus: 
 
Váldostivra dohkkeha lassemearreruđa Ohcci Nuoraidbargu -
projektii, boađut 6.250,00 €, manut 9.163,05 €, netto 2.913,05 €. 
Jagi 2021 golut leat váldojuvvon vuhtii bušeahta gárvvisteamis. 
 
Mearrádus: 
 
 

  
 
Juohkin  Čuvgehuslávdegoddi  
 Ruhtadoallu 

45 
Guovtti árrabajásgeassima oahpaheaddji virggi vuođđudeapmi 1.8.2021 
 
69/01.01.00/2020 
 
Čuvglg 03.11.2020 § 125  

Árrabajásgeassima oahpaheaddjis lea váldovástu mánáid 
bajásgeassimis ja oahpaheamis sihke iežas mánnájoavkku 
doaimma plánemis ja árvvoštallamis. Máná árrabajásgeassinplána 
gárvvisteapmi ja árvvoštallan leat oahpaheaddji bargun. 
 
Ohcejoga gielddas lea 3 ollesáigásaš sámegielat árrabajásgeassima 
oahpaheaddji, juohke beaiveruovttus okta. Lassin 
árrabajásgeassinhoavda, guhte dárbbu mielde doibme pedagogalaš 
jođiheaddjin. Árrabajásgeassinhoavdda bargomeriin ii goit 
devdojuvvo lágas gáibiduvvon bargoveahkaresurssa mearri. 
 
Árrabajásgeassinlága 37 § mielde beaiveruovttus bajásgeassin-, 
oahpahus- ja dikšunbarggus doaibmis 35 §:s oaivvilduvvon 
unnimustá guovtti goalmmátoasis berre leat árrabajásgeassin 
oahpaheaddji dahje sosionoma gelbbolašvuohta, mas unnimustá 
bealis berre leat árrabajásgeassin oahpaheaddji gelbbolašvuohta. 
Earáin berre leat unnimustá árrabajásgeassima mánáiddikšu 
gelbbolašvuohta. 
 
Njuorggáma beaiveruovttus leat 14 máná, oassi mánáin dárbbaša 
vuorrodivššu. Ossodagat leat guokte, mas nuppis doaibmá 
davvisámegielat giellabeassi, nuppis lea suomagielat ossodat. Fásta 
bargoveagas lea okta davvisámegielat árrabajásgeassima 
oahpaheaddji, okta suomagielat bearašbeaivedikšu. Lassin lea 
mearreáigásažžan guokte mánáiddikšu geain ii leat dán barggus  
gáibiduvvon gelbbolašvuohta. Njuorggámis lea dárbu nuppi 
árrabajásgeassin oahpaheaddjái. 
 
Ohcejoga beaiveruovttus leat 20 máná. Ossodagat leat golbma, 
main doaibmá davvisámegielat ossodat, davvisámegielat 
giellabeassi, sihke suomagielat ossodat. Fásta bargoveagas okta lea 
davvisámegielat árrabajásgeassima oahpaheaddji, guokte 
davvisámegielat árrabajásgeassima mánáiddikšu, guokte 
suomagielat árrabajásgeassima mánáiddikšu. Dárbu Ohcejoga 
beaiveruovttu suomagielat ossodahkii lea ovtta árrabajásgeassima 
oahpaheaddjái. 
 
Ášši válmmaštalai árrabajásgeassinhoavda Tea Raudasoja. 
 
Evttohus: 

Čuvgehuslávdegoddi evttoha gielddastivrii, ahte vuođđuduvvojit 
Ohcejoga gieldda guokte árrabajásgeassima  oahpaheaddji virggi 
1.8.2021 rájes. 
 
Mearrádus: 
 

 Evttohusa mielde. 
 
Gr 07.12.2020 § 146  

 
Evttohus: 
 
Gielddaráđđehus dohkkeha ja evttoha váldostivrii dohkkeheami 
várás guovtti árrabajásgeassima oahpaheaddji virggi vuođđudeami 
1.8.2021. 
 
Mearrádus: 

 
Evttohus dohkkehuvvui. 

  
 
Váld  

Evttohus: 
 
Váldostivra dohkkeha guovtti árrabajásgeassin oahpaheaddji virggi 
vuođđudeami 1.8.2021 ´gielddaráđđehusa evttohusa mielde. 
 
Mearrádus: 
 
 

  
 
Juohkin Čuvgehuslávdegoddi 

46 
Mearreruhtanuppástusat ja lassemearreruhtaevttohus bušeahtta 2020, 
vuođđodorvolávdegoddi 
 
82/02.02.00/2019 
 
Vudolg 28.10.2020 § 64 
 Bušeahttaárvalus lea čadni manuid ja boađuid erohusa nuppiin 

sániin netto dásis. Hálddahushoavda sáhttá mearridit mearreruđa 
sirdimiin seamma gollobáikki siste Hálddahushoavda sáhttá 
mearridit mearreruđa sirdimiin seamma gollobáikki siste. Lávdegoddi 
sáhttá mearridit mearreruhtasirdimiin bargosuorggi siste sihke 
bargosurggiid mielde bušehttejuvvon mearreruđaid gaskasaš 
sirdimiin eanemustá 10 % lávdegotti ollesmanuin. Dán badjel manni 
oasis nuppástusaid galgá buktit ovdan váldostivrii.  
 
Geavahanplána gieđahallama oktavuođas lea dahkkojuvvon 40.000 
euro mearreruhtasirdin bearašbargui spesiálabuohccidikšumis.  
 
Čuovusin mearreruhtanuppástusat. 
 
Bušeahttaárvalusa ollašuvvama mielde oasis 
doaimmain/gollobáikkiin manut leat mannan badjel ja muhtun 
doaimmain/gollobáikkiin manut leat báhcán vuollái. 
Ovdanbuktojuvvon mearreruhtanuppástusat 128.800€ leat 
dahkkojuvvon dán háve dieđus leahkki doaimmaid ja bálvalusaid 
ollašuvvama mielde, muhto lunddolaččat buot osiid dárkilis 
mannoárvvoštallama ii sáhte loahppajahkái dahkat, dasgo 
stuorámus oassi sosiála- ja dearvvasvuođabálvalusain leat lágas 
mearriduvvon, iige boahttevaš bálvalusdárbbuid sáhte einnostit.  
 
Lassemearreruhta 
 
Covid -19 njoammudávdaepidemiijas šaddangolloaid čuovvuma 
várás lea lasihuvvon iežas gollobáiki (4950 Korona), masa leat 
merkejuvvon covid dagahan golut lohkui válddekeahttá 
áigáiboahtindoarjjamanut sihke lassebargofámu bálkágoasttádusat. 
 
Vuođđodorvolávdegoddi lea geassemánu čoahkkimis buktán ovdan 
lassemearreruhtaevttohusa váldostivrii, mas lei ee. covid- goluid 
várás (gb 4950) 30.000 euro mearreruhta, man gieđahallan lea 
gaskan.  
 
Covidis leat 20.10.2020 rádjai šaddan golut jo 127.044,02€:  ee. 
dikšundárbašiin ja suodjebiktasiin s. 49.500, laboratoriadutkamušain 
s. 41.650,  laboratoriačájánasaid fievrrideamis s. 22.000, 
buhtistanávdnasiin ja dárbašiin s. 5.000, ict-bálvalusain s. 3.400, 

dálkasat ja daid fievrrideamit s. 2.600, mašiinnaid ja rusttegiid láiggut 
s. 700 ja sihke gálvvuid skáhppomat 3500.   
 
Dasa lassin leat gártan bálkáhit lassebargofámu ja dahkat 
bargovuoruid ođđasis ordnedemiid. Goluid lasiha maiddái 
gielddaráđđehusa mearridan geardelundosaš bálkkašupmi 
dearvvasvuođaguovddáža bargoveaga bálkkašeami ja 
arvvosmahttima várás dálá koronaepidemiija dilis. Dáin leat šaddan 
lassegolut s. 15.000.  
  
Covid dagahan sierralágan dili váikkuhusa loahppajahkái lea váttis 
árvidit. 
Dán háve dieđuid vuođul lassemearreruhta dárbbašuvvo lasi Covid- 
goluide 122.000€. Lassemearreruhtaevttohusas leat váldojuvvon 
vuhtii gollobáikki 4950 ollašuvvan manut 20.10.2020 rádjai, 
loahppajagi manuid árvvoštallan ja lassebargofámus šaddan 
bálkágoasttádusat sihke geassemánus ohccojuvvon 
lassemearreruhta.  
 
Gollobáikki 4950 goasttádusat oktan mearreruđaiguin burgojuvvojit 
maŋimustá rehketdoalloloahpahusa oktavuođas iežaset goluide 
oaivvilduvvongollobáikkiide ja konttuide. Oassi covid-goluin (ee. 
suojit ja desinfierenávdnasat) juhkkojit gieldda guđege 
hálddahusgoddái anu mielde. 
 
Dasa lassin ohccojuvvo lassemearreruhta 10.500€ seaŋgaossodaga 
biebmogoluide (siskkáldas manut, čuokkis 4411-4500) ja 
lasseboađut kievkkana vuovdinboađuide (siskkáldas boađut, čuokkis 
3141-4060).  
 
Evttohus: 
 
Vuođđodorvolávdegoddi 
1) dohkkeha čuvvosis ovdanboahtti 128.800 € mearreruhta-
nuppástusaid bušehttii 2020. 
2) evttoha gielddaráđđehussii ja ovddos váldostivrii dohkkeheami 
várás 122.000 € lassemearreruđa covid-goluide sihke 10.500 € 
lassemearreruđa seaŋgaossodaga biebmogoluide ja  10.500€ 
lasseboađu kievkkana siskkáldas vuovdinboađuide.  
 
Mearrádus: 
 
Evttohus dohkkehuvvui. 
 
 
 

Gr 23.11.2020 § 131  
Evttohus: 

Gielddaráđđehus dohkkeha ja evttoha ovddos váldostivrii dohkkehit 
122.000 € lassemearreruđa covid-goluide sihke 10.500 € 
lassemearreruđa seaŋgaossodaga biebmogoluide ja 10.500€ 
lasseboađu kievkkana siskkáldas vuovdinboađuide. 
 
Mearrádus: 
 
Evttohus dohkkehuvvui. 

  
 
Váld  

Lassemearreruđa dárbu covid-goluide lea dárkkálnuvvan ja dat lea 
njulgejuvvon evttohussii. 
 
Evttohus: 
 
Váldostivra dohkkeha 135.000 €  lassemearreruđa covid-goluide 
sihke 10.500 € lassemearreruđa seaŋgaossodaga biebmogoluide ja 
10.500€ lasseboađu kievkkana siskkáldas vuovdinboađuide. 
 
Mearrádus: 
 
 
 

  
 
Juohkin Vuođđodorvolávdegoddi 
 Ruhtadoallu  

47 
Vástideaddji sosiálajođiheaddji ja bearašbargi doaimmaid nuppástuhttin virgin  
 
103/01.01.00/2020 
 
Gr 07.12.2020 § 147 
  

Veajuiduhtti bargodoaimma jođiheaddjái (dál vástideaddji 
sosiálajođiheaddji) gullet 28.2.2019 § 9 dohkkehuvvon 
vuođđodorvolávdegotti doaibmaválde-njuolggadusa mielde 
čuovvovaš barggut: 
1. Mearridit oktagaslaš veajuiduhtti  bargodoaimma mieđiheamis ja 
ja lágideamis. 
2. Mearridit dievasmahtti ja eastadeaddji áigáiboahtindoarjaga 
mieđiheamis ja ruovttoluottabearramis lávdegotti nannen rávvaga 
mielde. 
3. Soabahallanváriid máksin. 
4. Veajuiduhtti bargodoaimmaide oassálasti doaibmanruđa ja 
mátkebuhtadusa addimis. 
5. Sosiálalaš veajuiduhttimii oassálasti olbmui arvvosmahttinruđa 
máksin (SHL 17 §). 
 
Ovddabealde máinnašuvvon bargodoaimmain geavahuvvo 
almmolaš váldi. Gieldalága 81 § mielde gieldda bálvalusas leahkki 
bargoveahka lea virgegaskavuođas dahje 
bargosoahpamušgaskavuođas gildii. Virgegaskavuođa ja 
bargosoahpamušgaskavuođa birra mearriduvvo sierra. Bargu, mas 
geavahuvvo almmolaš váldi, dikšojuvvo virgegaskavuođas dalle 
gažaldatvuloš bargi galgá leat virgegaskavuođas. 
 
Ohcejogas vástideaddji sosiálajođiheaddjin doibme Jonna 
Lähteenmäki. Maid bearašbargi Annaliisa Kujala doibme 
bearašbarggu lassin maid sosiálajođiheaddji bargguin ee. 
áigáiboahtindoarjja- ja veajuiduhtti áššiin. Daningo Ohcejoga 
sosiáladoaimmas áššehasbarggu bargi bargit leat dušše unnán, 
berre vai áššehasbálvalus geavvá maid spiehkastatdiliin sihkkarastit, 
ahte omd. jos bargi lea eret,de gielddas gávdno mearrádusdahkamii 
vuoigaduvvon eará bargit. 
 
Sosiálajođiheaddji Jonna Lähteenmäkiin ja bearašbargi Annaliisa 
Kujalain lea ságastallon doaimmaid nuppástuhttimis virgin, ja soai 
leaba addán áššái miehtama. Nuppástus ii váikkut bargiid bálkái. 
 
Evttohus: 
 
Gielddaráđđehus dohkkeha ja evttoha váldostivrii dohkkeheami 
várás, ahte vástideaddji sosiálajođiheaddji ja bearašbargi doaimmat 
nuppástuhttojit virgin. 

Mearrádus: 
 
Evttohus dohkkehuvvui. 

  
 
Váld  

Evttohus: 
 
Valtuusto dohkkeha, ahte vástideaddji sosiálajođiheaddji ja 
bearašbargi doaimmat nuppástuhttojit virgin gielddaráđđhusa 
evttohusa mielde. 
 
Mearrádus: 
 
 

  
 
Juohkin Vuođđodorvolávdegoddi 

48 
Áššit diehtun 
 
Váld  

Mearrádus: 
 
 

  
 
 


